
XİDMƏT TƏKLİFLƏRİ ÜÇÜN MÜRACİƏT ELANI
1. XİDMƏT TƏKLİFLƏRİ ÜÇÜN MÜRACİƏT ELANININ KONTEKSTİ
Qafqaz Tədqiqat Resurs Mərkəzi – Gürcüstan təşkilatı Niderland Krallığının Xarici İşlər Nazirliyi tərəfindən maliyyələşdirilən, şəffaflıq və hesabatlılıq məsələlərində vətəndaş nəzarətin təkmilləşdirilməsi və bu sahələrdə Azərbaycan höküməti ilə əməkdaşlığın gücləndirilməsi üzrə innovativ ideyaların dəstəklənməsi üçün tərtib olunmuş proqram həyata keçirir. Bu proqramın tərkib hissəsi kimi onun ümumi məqsədlərinə xidmət edəcək aşağıda göstərilən istiqamətlər üzrə xidmət təkliflərinin qəbulunu 28 dekabr 2018-ci il tarixinədək açıq elan edir.

2. TƏLƏB OLUNAN XİDMƏT TƏKLİFLƏRİ ÜÇÜN MƏQSƏD VƏ İSTİQAMƏTLƏR
Bu xidmət təklifləri üçün müraciət elanının ümumi məqsədi vətəndaşların hökumət ilə əməkdaşlıq səviyyəsinin yaxşılaşdırılması və ictimai nəzarətin gücləndirilməsi üçün vətəndaşların səmərəli təşviqat və ictimai vəkillik bacarıqlarının gücləndirilməsidir. 
Xidmət təklifləri bu ümumi məqsəd əsasında müəyyənləşdirilmiş aşağıdakı 2 mövzu və onlarla əlaqəli olan altmövzulara birbaşa yönəlməlidir:
· Əhalinin ədalətə çatımlılığının artırılması 
· Əhaliyə göstərilən hüquqi yardımın keyfiyyətinin yaxşılaşdırılması, müxtəlif sahələrdə vətəndaşların keyfiyyətli hüquqi yardım almaq hüququnu təmin edilməsi; əhalinin aztəminatlı və sosial cəhətdən həssas qruplarınının hüquqi yardıma çatımlılığının artırılması, habelə ədalətə çatımlılığın artırılması üçün maarifçilik və ictimai vəkillik fəaliyyətlərinin həyata keçirilməsi; 
· Qanunun aliliyi istiqamətində vətəndaşların hüquqi biliklərinin artırılması, aidiyyatı dövlət orqanları ilə sıx əməkdaşlığın qurulması və vətəndaşların ictimai nəzarətinin  gücləndirilməsi;
· Qanun qarşısında bərabərlik, məhkəmə hakimiyyətinin müstəqilliyi, şəffaflığı, və səmərəliyi üzrə vəkillik, məhkəmə qarşısında və ədalətə çıxış zamanı hər-hansı növ (cinsi, irqi, sosial status və s.) ayrı-seçkiliyin qarşısının alınması təşəbbüsləri; qanun qarşısında bərabərliyin təmin edilməsi istiqamətində maarifçilik və qanunvericiliyin bu istiqamətdə təkmilləşdirilməsi üçün ictimai vəkillik fəaliyyətlərinin həyata keçirilməsi.
· Vətəndaşların qərar qəbulu prosesində və dövlət proqramlarının icrasında iştirakçılığının artırılması

· Sübuta əsaslanan ictimai vəkillik kampaniyalarının hazırlanması və implementasiyası, vətəndaşların və icma nümayəndələrinin siyasət sənədinin hazırlanmasına cəlb olunması;
· Müasir informasiya-kommunikasiya texnologiyalardan istifadə etməklə daha geniş vətəndaş iştirakçılığına nail olunması;
· Yerli və milli səviyyədə fəaliyyət göstərən KİV və onun nümayəndələri tərəfindən innovativ yanaşma və yeni texnologiyalar tədbiq olunması köməyi ilə vətəndaş iştirakçılığının artırması.
3. XİDMƏT TƏKLİFLƏRİ İLƏ BAĞLI YANAŞMA TƏLƏBLƏRİ
Bu mövzulardan birini və ya bir neçəsini məntiqli və effektiv şəkildə əhatə edən xidmət təklifləri seçim prosesi zamanı əlavə xal qazanacaq: 
Gender yanaşması - Ərizəçilər öz xidmət təklifləri paketində gender məsələlərinin nəzərə alınmasını təmin etməlidirlər. Bu, həm kişi, həm də qadınlardan ibarət olan maraqlı tərəflərin təklif edilən fəaliyyətlərdə iştirakının təmin edilməsi və fəaliyyətlər ilə əlaqədar olan bütün gender bərabərliyi məsələlərinin sistemli şəkildə xidmət təkliflərinin metodologiyasına daxil edilməsi deməkdir.
Regional əhatəlilik – Ərizəçilər öz xidmət təklifləri paketində yalnız Bakı və Abşeron ilə kifayətlənməməli, Azərbaycanın digər bölgələrini əhatə edən təkliflər də daxil etməlidirlər.
Çoxtərəfli əməkdaşlıq – Ərizəçilər öz xidmət təkliflərində mütəxəssislərin cəlb edilməsini mütləq nəzərə almalı, milli və yerli səviyyədə hökumət qurumları ilə sıx əməkdaşlıq və tərəfdaşlıq şəklində xidmətləri həyata keçirməlidirlər. Müvafiq olduğu hallarda biznes nümayəndələrini və konkret maraqlı qrupları (misal üçün, fermerlərin, müxtəlif peşə sahiblərinin, qadınların, gənclərin, icmaların və s.) cəlb edilməlidir. Xidmət təklifləri paketində yuxarıda sadalanan məsələlər açıq və dəqiq şəkildə göstərilməlidir. 
İnnovativlik – Xidmət təklifləri paketi artıq dəfələrlə sınaqdan keçirilmiş mexanizmlər üzərində deyil, yeni mexanizmlər əsasında qurulmalıdır. Xüsusilə, inkişaf etmiş və inkişaf etməkdə olan ölkələrdə sınaqdan keçirilmiş informasiya-kommunikasiya texnologiyalarının yaratdığı imkanların istifadəsinə üstünlük verilməlidir. Bu, xidmət təklifləri paketlərinin qiymətləndirilməsində əsas meyarlardan biri olacaqdır. 
Davamlılıq – Xidmət təklifləri paketinin hazırlanması zamanı nəzərdə tutulan nəticələrin davamlılığı mütləq nəzərə alınmalı və bu meyarın necə qarşılandığı dəqiq və aydın şəkildə xidmət təklifləri paketində göstərilməlidir. 

4. XİDMƏT TƏKLİFLƏRİ İLƏ BAĞLI DİGƏR TƏLƏBLƏR

Fəaliyyətlərin Münasibliyi
Münasib xidmət təklfiləri paketi yuxarıda göstərilən istiqamətlərdən biri və ya bir neçəsi üzrə, qeyd olunan yanaşmaları nəzərə alan, aydın şəkildə müəyyən edilmiş məqsədləri, dəqiq hədəf qrupları və ölçüləbilən nəticələri olan, birlikdə bütövlük təşkil edən, müstəqil fəaliyyətlər toplusundan ibarət olmalıdır. 
Təqdim edilmiş xidmət təklifləri Azərbaycanda həyata keçirilməlidir.

Təqdim edilmiş xidmət təkliflərinin maksimum 12 ay ərzində həyata keçirilməsi nəzərdə tutulmalıdır. 

Ərizəçilərin Münasibliyi
Aşağıda göstərilmiş münasiblik meyarlarına cavab verən vergi ödəyicisi olan fiziki şəxslər və məhdud məsuliyyətli cəmiyyətlər bu müraciət çərçivəsində xidmət təklifləri paketi təqdim edə bilərlər:

Məhdud məsuliyyətli cəmiyyətlər (MMC) üçün uyğunluq meyarları:

· Ərizəçilər oxşar xidmətlərin icrası sahəsində ən az 1 illik təcrübəyə malik olmalıdırlar;

· Ərizəçilərin dövlət qurumlarına heç bir borcu olmamalıdır;

· Ərizəçi MMC-nin, onun əsas işçi heyəti, mütəxəssisləri və direktorları hal-hazırda hər hansı mülki, inzibati, cinayət və vergi məsələləri ilə əlaqədar heç bir istintaqa, məhkəmə çəkişməsinə cəlb olunmamalı və barəsində məhkəmə hökmü olmamalıdır. 

Fiziki şəxs olan namizədlər üçün uyğunluq meyarları: 

· Ərizəçilər vergi ödəyicisi fiziki şəxs kimi qeydiyyatdan keçməlidirlər;

· Ərizəçilər xidmət təklifləri paketində göstərilən fəaliyyətlərin icrası sahəsində ən az 1 illik təcrübəyə malik olmalıdırlar;

· Ərizəçilərin Dövlət Sosial Müdafiə Fonduna, Vergi Departamentinə və digər dövlət qurumlarına heç bir borcu olmamalıdır;

· Ərizəçilər hal-hazırda hər hansı mülki, inzibati, cinayət və vergi məsələləri ilə əlaqədar heç bir istintaqa, məhkəmə çəkişməsinə cəlb olunmamalı və barəsində məhkəmə hökmü olmamalıdır.
Ərizəçi və xidmət təkliflərinin icrasında rol alan şəxslər – komanda üzvləri bu xidmət təklifləri üçün müraciət elanı çərçivəsində yalnız bir xidmət təklifləri paketi təklif edə bilər. Əks halda ərizəçi və ya komanda üzvlərinin bütün müraciətləri rədd olunacaqdır. 

Xərclərin Əsaslandırılması
Xidmət təklifləri üçün xərclərin ümumi dəyəri 20000 AZN-dən artıq olmamalıdır.
Bütün xərclər yalnız təqdim olunmuş xidmət təkliflərinin icrasına yönəlmiş birbaşa fəaliyyət xərclərindən, həmin fəaliyyətləri həyata keçməsi üçün ən vacib əlaqədar xərcləri əhatə etməli və real qiymətləri əks etdirən müvafiq sənədlərə əsaslanmalıdır. Xərclərin əsaslandırılması aşağıdakı meyarlar əsasında qiymətləndiriləcəkdir:
Birbaşa fəaliyyət xərcləri aşağıdakılardan ibarət ola bilər:  

· Xidmət təklifləri paketinin icrasında iştirak edən komandanın rəhbərinin, ekspertlərin, təlimçilərin və xidmət təkliflərinin icrası zaman cəlb olunan digər şəxslərin xidmət haqları;

· Xidmət təklifləri paketinin icrasında iştirak edən komandanın, ekspert və təlimçilərinin işgüzar səfərlər və nəqliyyatla bağlı xərcləri;

· Təlim və seminarlar;

· Nəşr xərcləri;

· Xidmət təklifləri paketində nəzərdə tutulan nəticələrin əldə edilməsi üçün ictimai istifadəyə veriləcək informasiya kommunikasiya texnologiyaları xərcləri.

Əlaqədar fəaliyyət xərcləri aşağıdakılardan ibarət ola bilər:
· Fəaliyyətlərin icrası zamanı yaranan kommunikasiya xərcləri;

· Fəaliyyətlərin icrası zamanı yaranan inzibati və kommunal xərclər;

· Fəaliyyətlərin icrası zamanı yaranan ehtiyacdan texniki avadanlığın alınması üçün xərclər;

· Ərizəçinin vergilərin və ƏDV-nin geri qaytarılmasını tələb edə bilmədiyi və müvafiq qaydaların vergilərin əhatə olunmasını qadağan etmədiyi halları çıxmaq şərtilə, Vergilər, o cümlədən ƏDV. 

Yuxarıdakı birbaşa və əlaqədar xərləcrin siyahısında olmayan digər xərclər də əsaslandırılmalıdır. Birbaşa və əlaqədar xərclərin qiymətləndirilməsi zaman onların xidmət təklifləri paketində göstərilən fəaliyyətlər üçün vacibliyi və müvafiqliyi, həmçinin, xərclərin əsaslandırılmasında göstərilən qiymətlətlərin reallığı əks etdirməsi əsas meyarlar olacaqdır. 
5. ƏRİZƏLƏRIN TƏQDİM OLUNMASINA DAİR MƏLUMAT 
Ərizə əsas və əlavə sənədlərdən ibarətdir. Əsas ərizə sənədləri aşağıdakılardan ibarətdir:
· Xidmət təkliflərinin ətraflı təsviri;

· İcra planı;

· Xərclərin əsaslandırılması.

Ərizəçilər bu xidmət təklifləri üçün müraciət elanına əlavə edilmiş müraciət formalarının formatına riayət etməli, müvafiq qaydada bəndləri doldurmalı və suallara cavab verməlidirlər. Qaydalara riayət edilməməsi müraciətin baxılmamasına səbəb ola bilər. 
Əlavə ərizə sənədləri aşağıdakılardan ibarətdir: 

· Məhdud məsuliyyətli cəmiyyətin nizamnaməsinin surəti, vergi ödəyicisi fiziki şəxslər üçün isə şəxsiyyət vəsiqəsinin surəti (şəxsiyyət vəsiqələrinin istifadə tarixi keçmiş olmamalıdır);

· Vergi şəhadətnaməsinin surəti;

· Dövlət Statistika Komitəsində qeydiyyat sertifikatının surəti (əgər varsa);

· Müstəqil auditorun ən son hesabatı (əgər varsa);

· Sonuncu illik maliyyə hesabatı;

· Vergi Departamentinə və Sosial Müdafiə Fonduna verilmiş ən son hesabatlar və/və ya borcun olmadığına dair Vergi  Departamentindən və Sosial Müdafiə Fondundan verilmiş rəsmi məktublar və ya electron çıxarışlar;

· Hesab məlumatları ilə bağlı bank tərəfindən verilən arayış (əsli);
· Xidmət təklifləri paketində göstərilən fəaliyyətləri icra edən komandanın rəhbərinin (MMC-lər üçün isə direktorun), maliyyə üzrə məsul şəxsinin, mühasibin xidmət təklifləri paketində göstərilən fəaliyyətlərin icrasında cəlb olunacaq əsas mütəxəssislərin qısa tərcümeyi-halları/CV-ləri (xahiş edirik, aşağıdakı məlumatların öz əksini tapdığına əmin olasınız: əvvəl işlədikləri yerlər, işlədikləri tarixlər, tutduqları vəzifələr, vəzifə öhdəlikləri/səlahiyyətlər).
Natamam - əsas və əlavə sənədlərdən hər hansı biri çatışmayan ərizələrə baxılmayacaq.
Ərizələr Azərbaycan dilində təqdim olunmalıdır.
Ərizələr 28 dekabr 2018-ci il tarixində yerli vaxtla saat 18:00 dan gec olmayaraq services@crrccenters.org elektron ünvanına göndərilməlidir. Gecikmiş ərizələr etibarsız hesab olunacaq. Ərizəçilər müraciətlərinin vaxtında çatmasına öhdəlik daşıyırlar. 
Xidmət təkliflərini göndərən zaman e-mailin mövzü hissəsində “Xidmət Təklifləri Üçün Müraciət_Ərizəçinin adı” başlığı qeyd olunmalıdır.  

Bu müraciət ilə bağlı bütün sualları services@crrccenters.org elektron ünvanına göndərə bilərsiniz. 10 dekabr 2018-ci il tarixinədək verilən suallar cavablandırılacaq. Bu tarixdən sonra daxil olan suallara cavab verilməsi mümkün olmaya bilər. 

